
GOUVÈNÈ CUOMO AP LANSE YON PLAN KI GEN TWA PATI POU REKONSTWI 
KOMINOTE PLATTSBURGH APRE INONDASYON RIVYÈ SARANAC  

  
Li Ap Fè Vanse Pwojè Lwa pou Mete Disponib Jiska 7 Milyon Dola pou 

Reparasyon ak Ranplasman Kay Ki Andomaje pa Inondasyon yo  
  

Li Ap Lanse Pwogram Asistans Alokasyon Twa Mwa a pou Abitan Ki Deplase yo  
  

Reparasyon Akselere yon Dig Ki Andomaje pa Inondasyon yo  
  
  

Gouvènè Andrew M. Cuomo te anonse jodi a yon plan ki gen twa pati pou ka rekonstwi 
kominote kay mobil Underwood Estates nan Plattsburgh ki te andomaje pa yon 
ankonbreman glas ki te lakòz Rivyè Saranac inonde nan kòmansman mwa sa. Plan 
global Gouvènè an pral bay alafwa sipò alontèm ak imedya pou kominote Plattsburgh 
lan, epi ede pwoteje li kont domaj kondisyon metewo ekstrèm fiti an.  
  
“Moun New York yo konnen twò byen kòlè Manman Lanati, epi lè manm fanmi New 
York yo nan nesesite, nou pran devan epi leve kanpe pou ede”, Gouvènè Cuomo te 
deklare. “Kominote sa pa pral gen pou enkyete yo pou kenbe yon twati sou tèt yo 
pandan ke n’ap devlope solisyon alontèm yo, pou kapab ede yo retabli epi retounen 
konstwi pi djanm epi pi entelijan.”  
  
Depi nan mitan mwa Janvye, tanperati ki te fliktye lajman yo te lakòz plis pase 50 
ankonbreman glas atravè eta a. Yo te deplwaye ajans eta yo pou kapab evalye domaj 
kondisyon metewo grav yo, epi nou t’ap travay ak ofisye lokal yo ki toupatou nan eta a 
pou diminye inondasyon yo tou pre rivyè ak wiso yo. Nan Plattsburgh, nan Underwood 
Estates kote yon dig te andomaje pasyèlman, yo te evakye prèske 70 kay mobil ki gen 
menm lajè apre inondasyon ki te relatif a ankonbreman glas nan Rivyè Saranac lan.  
  
Pou kapab ede kominote a retabli epi rekonstwi, Gouvènè Cuomo pral:  

• fè vanse yon dokiman lwa sou pwogram pou mete jiska 7 milyon dola disponib 
pou repare epi ranplase kay ki andomaje yo  

• bay jiska twa mwa asistans peman alokasyon pou ede abitan ki deplase yo 
jwenn lojman ki sekirize, ki a pri abòdab lòt kote nan Konte Clinton  

• rekonstwiksyon akselere dig pwotektè ki andomaje ki sou pwopriyete a  
  
Pwojè Lwa a pral Repare epi Ranplase Kay Ki Andomaje pa Inondasyon yo  



 

 

  
Gouvènè Cuomo pral fè vanse yon dokiman lwa sou pwogram pou modifye Pwogram 
Ranplasman Kay Ki Manifaktire ak Mobil nan Biwo Renouvèlman Kay ak Kominote yo 
(Homes and Community Renewal, HCR) pou mete disponib jiska 7 milyon dola pou 
abitan Underwood Estates yo pou repare oswa ranplase kay ki andomaje yo. Pwojè lwa 
a pral amande pwogram aktyèl lan pou sèvi abitan Underwood Estates yo ki posede 
kay yo, men lwe tèren an, pliske pwogram aktyèl lan sèlman ap sèvi moun ki posede 
alafwa kay lan ak tèren an. Abitan nan Underwood Estates yo pral kalifye pou resevwa 
yon prim jiska 100,000 dola pou ranplase oswa repare kay yo. Yo te distribiye prim yo 
atravè patnè san bi likratif yo ki ap travay ak pwopriyetè kay ak fabrikan kay mobil yo. 
Depans mwayen pou ranplase yon kay nan rejyon an se 50,000 dola.  
  
Lanse Pwogram Asistans Alokasyon Twa Mwa a  
  
Biwo Renouvèlman Kay ak Kominote yo nan Eta New York, an patenarya ak Konte 
Clinton ak Pwogram Asistans Lojman Konte Essex ak Pwogram Asistans Lojman Konte 
Clinton (Housing Assistance Program of Essex County, HAPEC) ak Pwogram Asistans 
Lojman Konte Clinton (Clinton County Housing Assistance Program, CCHAP) san bi 
likratif, yo ap bay finansman sibvansyon pou asistans alokasyon ijans pou abitan ki 
deplase yo nan Underwood Estates.  
  
Fon eta yo ke yo pral debouse atravè HAPEC/CCHAP yo pral kouvri yon depo sekiritè 
epi jiska 100 pousan peman alokasyon jiska estanda Seksyon 8 maksimòm pou rejyon 
an ak gwosè fanmi an. Lwa federal la ap limite sibvansyon an a twa mwa. Selon Konte 
Clinton, omwen 20 kay aktyèlman inabitab. Aplikasyon sibvansyon alokasyon yo 
disponib sou entènèt epi nan Biwo Sèvis Ijans Konte Clinton yo, ak nan 24 Margaret 
Street, Suite 7 nan Plattsburgh.  
  
Akselere Rekonstwiksyon yon Dig  
  
Gouvènè a te anonse tou ke yo pral akselere rekonstwiksyon dig lan ki ap pwoteje 
Underwood Estates kont inondasyon Rivyè Saranac lan pou pwoteje kont kondisyon 
metewo grav fiti yo. Pèsonèl teknik DEC an pral asiste pwopriyetè pwopriyete lokal lan 
etabli epi akselere nenpòt pèmi dig lan ki nesesè pou kapab maksimize avantaj 
pwoteksyon inondasyon li yo.  
  
RuthAnne Visnauskas, ki se Komisyonè Biwo Renouvèlman Kay ak Kominote yo 
nan Eta New York, te deklare, “Gouvènè Cuomo ap travay rapidman pou asire ke 
vwazen nou yo gen sipò ke yo bezwen pandan yon moman difisil. Nou fyè pou nou 
travay ak patnè nou yo pou asire ke abitan ki deplase yo nan Underwood Estates yo 
kapab jwenn kote ki sekirize, ki a pri abòdab pou rele lakay yo. Nou pral kontinye travay 
ansanm ak patnè nou yo ki nan gouvènman pou devlope yon plan retablisman ki pral 
ranfòse kominote sa kont inondasyon fiti”.  
  
Komisè Divizyon Sekirite Teritwa ak Sèvis pou Ijans yo (Division of Homeland 
Security and Emergency Services, DHSES), Roger Parrino, Sr., te deklare, “Mwen 
aplodi Gouvènè a poutèt li mete finansman sa disponib pou fanmi yo ki afekte pa 
inondasyon pou ke yo kapab kòmanse wout lan pou rekipere. Nou pral kontinye ak sipò 
nou pandan tout tan li nesesè pou kapab reyalize travay lan”.  
  

http://www.nyshcr.org/Programs/nys-flood/


 

 

Komisyonè Pwovizwa Depatman Transpò Eta New York, Paul A. Karas, te 
deklare, “Mwen fyè de travay di ke ekip DOT yo te fè nan ede redwi efè ankonbreman 
glas yo nan Plattsburgh. Aksyon rapid Gouvènè Cuomo an pou kowòdone yon repons 
ekip ak patnè lokal nou yo te kenbe moun New York yo an sekirite”.  
  
Komisyonè Depatman Konsèvasyon Anviwònmantal a, Basil Seggos, te 
deklare, “Lè dezas natirèl yo frape, moun New York yo ap aji pou ede vwazen yo ki nan 
bezwen. Atravè òdonans ak lidèchip Gouvènè an, pèsonèl ekspè nou yo te kontinye 
asiste nan sipèvizyon ankonbreman glas yo atravè eta a, epi yo rete pare pou ede 
nenpòt kominote tankou Plattsburgh retabli rapidman atravè asistans teknik nan 
reparasyon estrikti pwoteksyon pou inondasyon yo, epi akselere pèmi yo. Nou espere 
ede kominote Plattsburgh lan ansanm ak ajans patnè nou yo rekonstwi kominote yo”.  
  
HAPEC/CCHAP pral revize aplikasyon yo epi administre pwogram sibvansyon 
alokasyon an sou tèren an. Yo pral mande abitan yo pou ranpli yon aplikasyon senp, 
epi bay prèv rezidans nan Underwood Estates.  
  
Yo pral mande tou nouvo pwopriyetè tèren yo ki ap resevwa sibvansyon an pou yo 
ranpli yon senp aplikasyon. Peman sibvansyon an, ki kapab enkli tou depo sekiritè yo 
ke Eta a dwe remèt yo, pral fèt dirèkteman bay pwopriyetè tèren yo. Pou moun sa yo ki 
ap rete ak zanmi ak fanmi yo, yo kapab fè peman alokasyon an bay pwopriyetè tèren 
defakto an kòm yon kontribisyon alokasyon. HAPEC/CCHAP, Friends of North Country 
ansanm ak Kwa Wouj yo pral ede moun ki deplase yo idantifye opsyon alokasyon yo.  
  
Eta a te etabli tou yon magazen rapid nan Biwo Sèvis Ijans Konte Clinton yo pou ede 
abitan yo idantifye opsyon alokasyon yo epi ranpli aplikasyon yo. Reprezantan ki soti 
nan Divizyon Sekirite Teritwa ak Sèvis pou Ijans yo nan Eta New York, Biwo 
Renouvèlman Kay Ak Kominote an, Depatman Sèvis Finansye yo, HAPEC/CCHAP 
ansanm ak lòt antite lokal yo pral sou plas pou asiste. Resous sa pral disponib soti 9 
a.m. rive 6 p.m. jiska Dimanch 4 Fevriye.  
  
Senatè Betty Little te deklare, “Abitan Underwood Estates yo bezwen epi merite 
asistans nou pou kapab rekipere de inondasyon tèrib sa. Lè mwen te vizite pou wè 
domaj ki te fèt nan kominote sa wikenn dènye sa, mwen te rete detèmine pou jwenn 
solisyon yo ki pral ede moun sa yo retounen konstwi lavi yo. Nan travay ansanm ak 
Gouvènè Cuomo, Majistra Read, ansanm ak divès ajans eta yo, mwen kontan pou 
mwen di jodi a ke nou ap aji rapidman pou asire ke yo gen yon kote pou rele lakay yo 
pandan akoutèm ak alontèm”.  
  
Manm Asanble Billy Jones te deklare, “Aksyon te nesesè pou abòde pwoblèm sa, epi 
anons jodi a ap pote yon siy soulajman pou abitan Underwood Estates yo. Asire ke 
abitan yo gen yon anviwònman pou viv ki seren epi sekirize sa te pi gwo priyorite nou. 
Mwen rekonesan anvè tout lidè lokal yo ki enkli Majistra Read, Senatè Little ak biwo 
gouvènè a ki te defann ak anpil fòs pou ede sila yo ki deplase pa inondasyon an, 
retounen kanpe sou pye yo”.  
  
Colin Read, ki se Majistra Plattsburgh, te deklare, “Abitan vil nou an yo te deplase 
akoz inondasyon an epi yo bezwen asistans. Men, nou pa’t bliye yo. Mwen rekonesan 
dèske Gouvènè Cuomo te aji rapidman pou asire ke abitan Underwood Estates yo ki te 
pèdi kay yo nan trajedi sa, yo pa pral bezwen enkyete yo pou kenbe yon twati sou tèt 
yo, pandan ke nou tout ap kontinye travay ansanm pou ede yo rekipere”.  



 

 

 
Prezidan Konte Lejislatif Clinton, Harry McManus, te deklare, “Konte Clinton fyè 
pou li fè patenarya ak Gouvènè Cuomo pou kapab asire ke abitan Underwood Estates 
yo gen yon kote pou yo rele lakay yo apre ke yo te fin pase nan anpil kalamite. Se nan 
moman gwo nesesite yo ke nou dwe mete pi gwo priyorite sou travay ansanm pou bay 
asistans”.  
  
Sipò lojman sa se dènye nan efò Eta New York yo pou asiste abitan Plattsburgh yo epi 
ede yo rekipere. Sou òdonans Gouvènè Cuomo, sipò pou Konte Clinton ak Vil 
Plattsburgh te deja enkli:  

• Yo te deplwaye plis pase 480 sak sab ke yo ranpli alavans nan Konte Clinton ki 
soti nan Divizyon Sekirite Teritwa ak Sèvis pou Ijans yo. Depatman Transpò Eta 
a te transpòte sak sab sa yo nan pak kay mobil ki afekte an.  

• Atou Eta ki prepozisyone yo nan Estokaj Eta Plattsburgh yo, gen ladan 83 
jeneratè, 25 tou limyè, 123 ponp, plis pase 90,000 sak sab yo, 36,000 manje ki 
pare pou moun manje, prèske 1,000 kabann bebe, plis pase 1,300 manto ak plis 
pase 1,400 zòrye;  

• Aktivasyon pèsonèl Gad Nasyonal yo pral pare pou sipòte lokalite yo ak 
inondasyon potansyèl ki koze pa ankonbreman glas yo, ki enkli 13 pèsonèl ki 
gen kat veyikil nan 2-108èm Enfantri nan Plattsburgh;  

• Depatman Konsèvasyon Anviwònmantal la te evalye tank kabiran ki deplase yo 
epi li te retire gaz kabiran ki gaye ki soti nan yon tank ki ranvèse. Evalyasyon sa 
te dekouvri ke okenn tank kabiran pa t’ap koule;  

• Divès dwòn sivòl te kondwi pa Depatman Konsèvasyon Anviwònmantal lan sou 
Rivyè Saranac pou bay atansyon sitiyasyonèl pou ofisyèl jesyon ijans lokal ak 
eta yo;  

• Depatman Transpò Eta a te dedike resous ak ekspètiz enjenyeri yo pou kapab 
asiste ajans eta yo ak ofisyèl jesyon ijans lokal yo nan repons ijans lan. Ofisyèl 
DOT yo te fè yon vizit espas yo ak ofisyèl Konte Clinton yo pou ede evalye 
sitiyasyon an epi kowòdone ak Depatman Travay Piblik Plattsburgh lan pou 
fasilite operasyon retablisman yo;  

• Depatman Transpò Eta a te enspekte regilyèman wout ak pon yo ki nan zòn lan, 
ki enkli pon Route 9 lan ki sou Rivyè Ausable, pou asire ke pa’t gen okenn lòt 
menas pou abitan yo oswa enfrastrikti transpò yo; epi,  

• Komisè Roger Parrino nan Divizyon Sekirite Teritwa ak Sèvis pou Ijans yo te 
rankontre ak Direktè Eric Day pou Sèvis Ijans Konte Clinton lan pou vizite zòn 
lan, epi evalye enpak akoutèm ak alontèm yo akoz inondasyon ankonbreman 
glas yo.  

